“O‘zmeliomashlizing” davlat lizing kompaniyasi tomonidan

2016 yilda bajarilgan ishlar to‘g‘risida

M A ’ L U M O T

I. Davlat dasturining bajarilishi.

Melioratsiya va boshqa suv xo‘jaligi ishlarini bajarishiga ixtisoslashtirilgan suv xo‘jaligi ekspluatatsiya va pudrat tashkilotlarini, shuningdek, suv ist’emolchilarining faoliyatini qo‘llab quvvatlash borasida Kompaniya tomonidan Davlat dasturi asosida Qishloq va suv xo‘jaligi vazirligi buyurtmasiga ko‘ra Sug‘oriladigan yerlarning meliorativ holatini yaxshilash jamg‘armasi mablag‘lari hisobidan 2016 yilda jami qiymati 45,8 mlrd so‘mlik 140 dona zamonaviy texnika xarid qilish rejalashtirilgan, shundan 60 dona zamonaviy ekskavator, 21 dona buldozer va 59 dona boshqa texnika va mexanizmlar. Shuningdek, joriy yilda Kompaniya o‘z mablag‘lari hisobidan qiymati 12,5 mlrd so‘mlik 30 dona zamonaviy texnikalarni xarid qilib, lizing oluvchilarga yetkazib berish rejalashtirilgan.

Joriy yilda davlat dasturi bo‘yicha texnikalarni xarid qilish yuzasidan texnikalar qiymatining 85 foizi miqdorida 35 mlrd.so‘m moliyalashtirish uchun Jamg‘armaga buyurtmanomalar berildi, ushbu mablag‘ 2016 yil 5 dekabrdagi №01-03/1-250 sonli yig‘ilish bayoniga asosan 38,0 mil. so‘m qilib o‘zgartirildi. 

Jamg‘arma tomonidan 26,7 mlrd so‘m mablag‘ moliyalashtirib berildi.

O‘z navbatida, Jamg‘armadan texnikalar xaridi bo‘yicha olingan qarz mablag‘lari bo‘yicha Jamg‘armaga 38,2 mlrd.so‘m qaytarildi.

2016 yil davomida davlat dasturi bo‘yicha 63 dona va Kompaniya o‘z mablag‘lari hisobidan 21 dona texnika xarid qilinib, jami 84 dona texnika lizing oluvchilarga yetkazib berildi.

10-Halqaro sanoat yarmakasi va kooperatsiya birjasida Sug‘oriladigan yerlarning meliorativ holatini yaxshilash jamg‘armasining kafolat xatlari bilan tasdiqlangan, moliyaviy manbaalar asosida kelgusi 2017 yil uchun jami qiymati 50,1 mlrd.so‘mlik 130 dona melioratsiya texnikalarini harid qilish uchun shartnomalar tuzildi.

II. Kompaniya faoliyatini takomillashtirishda Hukumat topshiriqlarining bajarilishi.

O‘zbekiston Respublikasi Vazirlar Mahkamasining “Joriy yilning I-yarim yilligida respublikani ijtimoiy-iqtisodiy rivojlantirish yakunlari va 2016 yilga mo‘ljallangan iqtisodiy dasturning eng muhim ustivor vazifalarini amalga oshirilishini baholash to‘g‘risida”gi 2016 yil 15 iyuldagi 3- sonli bayoni ijrosini ta’minlash bo‘yicha joriy yilda rejada belgilangan texnikalar xaridini joriy yilning dekabr oyiga qadar yakunlash xamda Qishloq va suv xo‘jaligi vazirligi, Melioratsiya Jamg‘armasini boshqarish departamenti va viloyatlar xokimliklari bilan birgalikda lizing oluvchilar tomonidan lizing to‘lovlarini o‘z vaqtida qaytarilishi bo‘yicha tarmoq jadvali ishlab chiqildi va to‘lovlarni oyma-oy o‘z vaqtida to‘lab borilishi nazoratga olindi.

“O‘zbekiston Respublikasi Vazirlar Mahkamasining “2013-2020 yillar davrida O‘zbekiston Respublikasining milliy axborot-kommunikatsiya tizimini rivojlantirish kompleks dasturining ijrosi to‘g‘risida”gi 2016 yil 10 maydagi 47-sonli bayoni ijrosini ta’minlash bo‘yicha Kompaniyada 2015-2020 yillarda axborot-kommunikatsiya texnologiyalarini kengroq tadbiq etish va rivojlantirish bo‘yicha dasturi ishlab chiqildi va vazifalar belgilab olindi. Jumladan, Kompaniya faoliyati bo‘yicha davlat xizmatlarini to‘liq xatlovdan o‘tkazilib, ularning reglamentlarini Yagona Davlat xizmatlari reyestriga sifatli va to‘liq taqdim qilindi. Shuningdek, muntazam ravishda axborot-kommunikatsiya texnologiyalarini joriy qilinganlik holati bo‘yicha reyting baholarini yanada oshirish yuzasidan tegishli choralar ko‘rib borilmoqda hamda yagona interaktiv davlat xizmatlari portali orqali kelib tushayotgan aholi va tadbirkorlik sub’ektlarining murojaatlarini o‘z vaqtida ko‘rib chiqilib, ijrosi to‘liq nazoratga olingan.

Internetdagi rasmiy veb-saytda amalga oshirilayotgan ishlar, tarkibiy va kadrlarga oid o‘zgarishlar, qabul qilingan qarorlar, sohaga oid ilmiy yangiliklar va tavsiyalarni doimiy ravishda yoritib borilmoqda.

O‘zbekiston Respublikasi Prezidentining 2013 yil 19 apreldagi “2013-2017 yillar davrida sug‘oriladigan yerlarning meliorativ holatini yanada yaxshilash va suv resurslaridan oqilona foydalanish to‘g‘risida”gi 1958-sonli qarori bilan tasdiqlangan Davlat dasturini Namangan va Farg‘ona viloyatlarida ijrosini o‘rgani uchun Vazirlar Mahkamasining ishchi guruhi tarkibida Kompaniya xodimlari ishtirok etib, lizingga berilgan texnikalardan maqsadli va samarali foydalanish yuzasidan monitoring o‘tkazdilar.

Suv resurslaridan tejamkor foydalanish imkonini beruvchi tomchilatib sug‘orish jamlamalari, egiluvchan quvurlar va lazerli yer tekislagich mexanizmlar xarid qilish bo‘yicha yektazib beruvchilar bilan shartnoma imzolandi.

Kompaniyaning elektron qabulxona tizimi ishga tushirildi. Elektron qabulxona tizimining obro‘sizlanishiga olib keladigan xatti-xarakatlar, kelib tushgan murojaatlarni ijtimoiy tarmoqlar orqali tarqalib ketmasligi oldini olish chora-tadbirlari ishlab chiqildi.

Kelib tushayotgan murojaatlarni har haftada taxlil qilinib, aholi va tadbirkorlik sub’ektlari uchun qulay sharoit yaratish choralari ko‘rildi. Aholi va tadbirkorlarning joyida hal etiladigan murojaatlarini hal etish maqsadida Kompaniya veb-saytlari va ishonch telefonlari orqali murojaat qilish tizimini tubdan yaxshilandi.

III. “O‘zmeliomashlizing” DLKning moliyaviy-iqtisodiy holati.

Kompaniyaning moliyaviy-iqtisodiy faoliyati o‘tgan davrlarga nisbatan yaxshilanib kelmoqda. Kompaniyaning bugungi kundagi lizing operatsiyalari bo‘yicha aktivlari 302 058,0 mln so‘mdan iborat.

2016 yilda lizing portfelida yetkazib berilgan texnikalar soni 2108 dona va portfeldagi umumiy lizing qiymati 372 280,0 mln so‘mni tashkil etib, o‘tgan yilga nisbatan solishtirganda o‘sish sur’ati (60,0 mlrd so‘m ) 119,2 foizni tashkil qildi. 2016 yilda lizing xizmatidan olingan daromad 5275,0 mln so‘mni tashkil qilib bu ko‘rsatkich o‘tgan yilga nisbatan (4687) 588,0 mln.so‘mga yoki 112,5 foizga o‘sishga erishilgan.

2016 yil davlat dasturida belgilangan 60 dona ekskavator va 21 dona buldozerlarga O‘zbek-Xitoy qo‘shma korxonasi "UzXCMG" mas’uliyati cheklangan jamiyati bilan harid shartnomalari imzolangan bo‘lib, ushbu texnikalardan 10 dona ekskavator yetkazib bergan xolos. Qolgan 50 dona ekskavator va 21 dona buldozerlar qo‘shma korxona tomonidan yetkazib berilishi kechikayotganligi sababli 11,0 mlrd. so‘m mablag‘ o‘zlashtirilmadi.

IV. Lizing to‘lovlari bo‘yicha qarzdorliklarni undirilishi.

Lizing oluvchilar tomonidan 2016 yil davomida Kompaniya hisob raqamiga lizing to‘lovlari bo‘yicha 45 797,7 mln. so‘m mablag‘, shu jumladan 9 881,2 mln. so‘m oldindan 15 % bo‘nak to‘lovlari va 35 916,5 mln. so‘m lizing to‘lovlari tushirilgan. Bu ko‘rsatkich o‘tgan hisobot yiliga nisbatan 2 810,2 mln.so‘mga yoki 106,5 foizga o‘sgan.

Lizing to‘lovlari bo‘yicha tushumlarning ortib borishiga qaramasdan, ayrim lizing oluvchi davlat unitar korxonalari, irrigatsiya tizim boshqarmalarining yetkazib berilgan texnikalar uchun hisoblangan lizing to‘lovlari bo‘yicha qarzdorliklari hamon saqlanib qolmoqda. Qarzdorliklarni uzish bo‘yicha Qishloq va suvxo‘jaligi vazirligi, viloyat xokimliklari va irrigatsiya tizim havza boshqarmalariga bir necha bor yozma murojat qilinishiga hamda xo‘jalik sudlariga da’vo arizalari berib borilishiga qaramasdan lizing to‘lovlari bo‘yicha qarzdorlikni qisqartirish borasida olib borilgan ishlari qoniqarsiz qolmoqda. 

Joriy yil davomida lizing to‘lovlari bo‘yicha muddati o‘tgan qarzdorlikka yo‘l qo‘ygan 29 ta davlat unitar korxonalaridan mavjud qarzdorliklarini undirish uchun xo‘jalik sudlariga hujjatlar rasmiylashtirilib berildi.

Ko‘rilayotgan barcha tadbirlarga qaramay, lizing oluvchilarning Kompaniya oldidagi lizing to‘lovlari bo‘yicha qarzdorliklari 2017 yilning 1 yanvar holatiga 3 323,0 mln. so‘mni tashkil qilib, bu ko‘rsatkich o‘tgan yilning shu davriga nisbatan 372,7 mln so‘mga yoki birinchi yarim yillikkka nisbatan 2049,4 mln.so‘mga kamaytirishga erishildi. Shundan to‘lov muddati o‘tgan qarzdorlik 1 974,0 mln.so‘mni tashkil etib, o‘tgan yilga nisbatan 199,0 mln.so‘mga yoki 9,2 foizga kamaytirishga erishilgan. Qarzdorlikni umumiy portfeldagi ulushi 0,89 foizni tashki qilgani holda o‘tgan yilning shu davriga (1,05) nisbatan bu ko‘rsatkich 0,16 foizga kamaygan. To‘lov muddati o‘tgan qarzlarning umumiy portfeldagi ulushi 2015 yilda 0,70 foizni tashkil qilgan bo‘lsa bu ko‘rsatkich 2016 yilda 0,53 foizni tashkil qildi ya’ni 0,17 foizga kamaytirishga erishildi. 

Xususan katta qazdorlik Samarqand viloyati bo‘yicha 734,4 mln.so‘mni tashkil qilib birgina Samarqanddavsuvmaxsuspudrat DUKning ulushi 67,8 foizni tashkil qildi. Sirdaryo viloyati bo‘yicha 576,8 mln. so‘m bo‘lib Boyovutdavsuvmaxsuspudrat DUKning ulushi 48,4 foizni tashkil qildi. Jizzax viloyati bo‘yicha 401,3 mln. so‘m bo‘lib birgina Jizzaxdavsuvmaxsuspudrat DUKning ulushi 57,7 foizga to‘g‘ri keladi.

V. Meliorativ texnikalarni monitoring qilish bo‘yicha.

Texnikalardan oqilona va samarali foydalanishni nazorat qilish maqsadida texnika ishlab turgan joyni onlayn rejimida ko‘rsatib turuvchi GPS kurilmalari joriy yil davomida 36 dona texnikalarga o‘rnatildi. 

Bundan tashqari Kompaniya xodimlari tomonidan texnikalarning saqlanishi ulardan maqsadli foydalanish yuzasidan joriy yilning noyabr-dekabr oylarida respublika bo‘yicha monitoring o‘tkazildi. Monitoring natijasida aniqlangan kamchiliklar yuzasidan Qishloq va suv xo‘jaligi vazirligiga ma’lumot taqdim qilindi hamda viloyat hokimliklarining qishloq xo‘jaligi bo‘yicha o‘rinbosarilariga ma’lumot kiritildi. 

VI. Kompaniya xodimlarini malakasini oshirish.

Kadrlar zahirasini shakllantirish uchun Kompaniyaga eng istiqbolli xodimlardan tanlangan nomzodlar ro‘yxati har chorakda qayta ko‘rib chiqib tasdiqlanadi. Kompaniya bo‘lim boshliqlarini boshqa bo‘limlarda ham rahbarlik qilishni o‘rganib chiqishini ko‘zda tutgan holda ularning ish o‘rinlarini rotatsiya qilish rejalashtirildi. 

VII. Kompaniya da ijtimoiy dasturlarni amalga oshirish.

Kompaniya tomonidan Mustaqillikning 25 yillik bayrami arafasida kompaniya xodimlarini zaruriy oziq-ovqat mahsulotlari bilan ta’minlandi.

Kam ta’minlangan, nogiron va boquvchisini yo‘qotgan oilalarga xomiylik qilish uchun moddiy yordamga muhtoj 6 ta oilaga 17,5 mln.so‘m hamda markazlashgan holda Respublika zahira jamg‘armasiga 30,0 mln.so‘m miqdorida mablag‘lar o‘tkazildi.

“Eng intizomli lizing to‘lovchi” va Eng yaxshi mashinist operator” hamda “eng sifatli va tezkor servis xizmati” nominatsiyalari bo‘yicha tanlov o‘tkazilib, 8 ta g‘olibga qimmatbaho sovg‘alar va esdalik diplomlari Respublika televedeniyasi va matbuot xodimlari ishtirokida topshirildi.

Yangi yil bayrami munosabati bilan joylardagi ijtimoiy muhofazaga muhtoj, kam ta’minlangan oilalarni moddiy jihatdan rag‘batlantirish ijtimoiy muhofazaga muhtoj oilalarni moddiy jihatdan qo‘llab-quvvatlash va xududni tartibga keltirish, qurilish chiqindilaridan tozalash, obodonlashtirish, tashqi yoritish tizimlari, to‘siqlar va boshqa qurilmalarni o‘rnatish ishlari maqsadida Kompaniya tomonidan 60,0 mln so‘m xomiylik yordami ko‘rsatildi.

